
Illic spera manu trinarum machina rerum 
Insignibat eam, compsit et auxit opus.

65 Haec soror Uranię officii consortis amatrix:
Illa notat signa, haec omne tenet1) spacium.

arit- Accessit memori sensu iam prima Mathesis, 
metica Quę numerum in digitos transtulit alma suos.

Celsior ipsius uultus fulgore refulgens
70 Subtili spetiç ueste obiuit2) eam.

Inparibus paribusque modis complexa figuris
Quantum monas3) erit, fons et origo breuis.

Hinc planę formę uel linea longa iacebat, 
Additur et numerus crassus ad alta uolans.

75 Inde cubus4) cribrum5) seu forma triangula surgit, 
Quas uariat sollers, uertice fulget apex6).

astro- Prosilit in medium uibrato lumine uirgo, 
nomia Cuius sydereus uertice fulget apex.

Crines igniti decorabant tempus utrumque,
80 Qui mare, qui terras ęthera luce replet.

Lumina bisseni demonstrans ordinis in se, 
Prima fronte nitet frigida stella senis.

Quę cęli centrum paulatim circuit altum, 
Ter denis annis mobile complet iter.

85 Hic louis et Solis feruor, Venus aurea lucet, 
Mars cum Mercurio infima Luna migrat.

Dissimili cursu duodenę astra coronę
Sed notho penetrant luce secante uiam.

Vertex qui nobis semper sublimis habetur,
90 Frigore crudeles contrahit ille Scithas.

Ast alius nostris subductus uultibus axis — 
Canopum Memphis nominat atque colit —

Qua calor est nimius, nam hęc pars uergit ad astrum, 
Quam sol incendit flammeus igne suo.

95 Phosphoreum iugum designat Urania prudens 
Vesper ut interdum lumina sera dabit.

musica Ultima Melpomene7) chelos tangendo iocatur, 
Non simplex etenim melos ei cecinit.

Musica nam constat triplicis moderamine legis, 
100 Percussu, flatu, uoce sonora boat.

Aethera permulcet cantu, terras, mare, siluas, 
Quicquid et his uiuit carmina pulchra colit.

Ipsa tonos iunxit, quindenos chromate8) ponens, 
Quos9) quis scire uelit, nomina prosa dabit.

1) ‘sp. tenet’ Hs. 2) ‘obibit’ Hs. 3) ‘monos’ Hs. (vgh Mar­
tian. Cap. 1. VII, p. 257). 4) ‘cibus’ Hs. 5) ‘cribum’ Hs. 6) Vgl. 
v. 78. 7) ‘meldepome’ Hs. 8) ‘chromata’ Hs. 9) ‘Qui’ Hs.


